
ANNOTATSIYA 
Ushbu maqolada fertil yoshdagi ayollarda gipoterioz kasalligi va psixoemotsional buzilishlar o‘rtasidagi bog‘liqlik o‘rganilgan. Tadqiqotda 80 

nafar gipoterioz tashxisi qo‘yilgan ayol ishtirok etgan bo‘lib, ularning depressiya, xavotir, agressiya va rigidlik darajalari tahlil qilingan. Nazorat 
guruhi bilan solishtirganda, gipoteriozli bemorlarda ushbu buzilishlar sezilarli darajada ko‘proq uchrashi aniqlangan. Tadqiqot natijalari 
gipoteriozni davolashda psixoemotsional holatni inobatga olish zarurligini ko‘rsatmoqda. 

АНАЛИЗ ПСИХОЭМОЦИОНАЛЬНЫХ НАРУШЕНИЙ ПРИ ГИПОТЕРИОЗЕ У ЖЕНЩИН ФЕРТИЛЬНОГО ВОЗРАСТА 
 

АННОТАЦИЯ 
В статье рассматривается взаимосвязь между гипотиреозом и психоэмоциональными нарушениями у женщин фертильного возраста. 

Исследование проведено на основе анализа 80 пациенток с диагнозом гипотиреоз, среди которых выявлены симптомы депрессии, 
тревожности, агрессии и эмоциональной ригидности. Сравнительный анализ с контрольной группой показал, что у женщин с 
гипотиреозом значительно чаще наблюдаются психоэмоциональные нарушения средней и тяжёлой степени. Полученные данные 
подчёркивают важность комплексного подхода к лечению гипотиреоза с учётом психоэмоционального состояния пациенток. 

ANALYSIS OF PSYCHOEMOTIONAL DISORDERS IN HYPOTHEROSIS IN WOMEN OF FERTILE AGE 
 

ANNOTATION 
This article analyzes the relationship between hypothyroidism and psychoemotional disorders in women of reproductive age. A study of 80 

patients diagnosed with hypothyroidism revealed significant symptoms of depression, anxiety, aggression, and emotional rigidity. Compared to a 
control group, these disorders were notably more prevalent among hypothyroid patients. The findings highlight the importance of addressing 
psychoemotional aspects in the clinical management of hypothyroidism. 

Keywords: hypothyroidism, depression, anxiety, aggression, emotional rigidity 
 
Kirish. Depressiya – bu butun dunyo miqyosida keng tarqalgan va 

muhim tibbiy muammo bo‘lib, u dunyo aholisi taxminan 6 foizini 
qamrab oladi [12]. Hozirgi vaqtda depressiya jamoat salomatligi uchun 
muhim muammo sifatida tan olingan bo‘lib, jiddiy qiyinchiliklarni 
keltirib chiqarmoqda. Tashxislangan depressiya bo‘yicha global 
kasallanish darajasi doimiy ravishda oshib bormoqda, bu esa 
muammoni zudlik bilan hal qilish zarurligini ko‘rsatadi [10]. 
Qalqonsimon bez disfunktsiyasi butun dunyoda keng tarqalgan 
endokrin kasallik hisoblanadi, global miqyosda gipotiroidizm bilan 
kasallanish darajasi taxminan 4–5 foizni tashkil etadi [1]. Gipotiroidizm 
depressiyaning muhim sababi yoki xavf omili sifatida tan olingan. 

Qalqonsimon bezning subklinik disfunktsiyasi va depressiya 
simptomlari o‘rtasidagi bog‘liqlik noaniq, chunki hozirgacha olib 
borilgan tadqiqotlar qarama-qarshi natijalarni bergan. Bir nechta 
tadqiqotlar subklinik gipotireoz yoki subklinik gipertireozga ega 
bo‘lgan ishtirokchilarda depressiya simptomlari yanada jiddiyroq 
bo‘lganini ko‘rsatgan, biroq boshqa tadqiqotlarda esa farqlar qayd 
etilmagan [2, 4–9, 11, 13].  

Nashr etilgan eng yirik istiqbolli tadqiqot ikki yillik kuzatuvdan 
so‘ng subklinik gipotireoz va depressiya uchrashi chastotasi o‘rtasida 
hech qanday bog‘liqlikni aniqlamagan, shu bilan birga boshqa bir 
istiqbolli tadqiqotda esa depressiv simptomlar subklinik gipertireoz 

bilan bog‘liq bo‘lgani (ammo subklinik gipotireoz bilan emas) 
aniqlangan [2]. 

Gipotireoz va depressiya simptomlari orasida ma’lum darajada 
o‘xshashlik mavjud. Biroq, so‘nggi tadqiqotlar bu ikki kasallik 
o‘rtasidagi aniqroq bog‘liqlikni o‘rganishga kirishgan. Shunga 
qaramay, ular o‘rtasidagi aniq sabab-oqibat munosabati hali to‘liq 
aniqlanmagan. 25 ta tadqiqotni o‘z ichiga olgan metaanaliz gipotireoz 
va klinik depressiya o‘rtasida sezilarli bog‘liqlikni aniqlagan [3]. 
Aksincha, alohida bir metaanalizda gipotireoz va depressiya o‘rtasidagi 
bog‘liqlik cheklangan va statistik jihatdan ahamiyatsiz deb topilgan 
[14]. Biroq, shuni ta’kidlash kerakki, ushbu tahlil atigi olti ta 
tadqiqotdan iborat kichik tanlov asosida o‘tkazilgan. Shuning uchun, bu 
ikki holat o‘rtasidagi bog‘liqlikni to‘liq o‘rganish uchun qo‘shimcha 
tadqiqotlar talab etiladi va mavzu dolzarbligini bildiradi. 

Yuqoridigilarni inobatga olgan holda fertil yoshdagi ayollarda 
gipoteriozda psixoemotsional buzilishlarni tahlil qilish deb tadqiqot 
maqsadi belgilandi.  

Material va metodlar. Tadqiqotda gipoterioz tashxisi tasdiqlangan 
80 nafar o‘rta yoshi 35±9,5 bo‘lgan ayol bemorlar ishtirok etgan. 
Ulardan 57 ta bemorda Xashimoto kasalligi (autoimmun tireoidit) va 23 
ta bemorda qalqonsimon bezni olib tashlagandan keyingi holat 
tashxislangan. Gipoterioz subkompensatsiya va kompensatsiya 

darajasida bo‘lgan bemorlar olingan. Bular asosiy guruhni tashkil 
etishgan. Shu jumladan, bemorlarning diagnostik mezonlarini 
tasdiqlash uchun 36 nafar amaliy sog‘lom ayollar nazorat guruhi sifatida 
tadqiqotga qo‘shilgan. 

Psixoemotsional holatni tekshirish uchun quydagi usullardan 
foydalanildi: - depressiv buzilishni aniqlash uchun PHQ-9 (Patient 
Health Questionnaire-9); 

- xavotir buzilishni aniqlash uchun Xavotir, Frustratsiya, Agressiya 
va Regidlik shkalasi (XFAR) (Bass-Darki adartatsiya qilingan metodi 
bo‘yicha). 

Tadqiqot natijalariga ko‘ra, quydagilar qayd etildi. Gipotiroidizm – 
bu qalqonsimon bez gormonlari yetishmovchiligi bilan kechadigan 
klinik sindromdir. U turli sabablarga ko‘ra yuzaga keladi va turli 
yo‘nalishlarda tasniflanadi. Biroq unga yondosh holatlar doimo asosiy 
kasallik sababli soyada qolib ketadi. Ushbu komorbit holatlar esa 
gipoteriozning klinik kechishiga salbiy ta’sir etishi va bemorning hayot 
sifatini tushurushi mumkindir. Ayniqsa psixoemotsional holatlar 
bundan mustasno emas. Tadqiqot ikki bosqichda olib borildi. Ya‘ni 
gipoteriozga duchor bo‘lgan ayol bemorlarda psixoemotsional holatini 
birinchi bosqichida depressiv holatni aniqlash vazifasi qo‘yilgan. Shu 
maqsadda PHQ-9 so‘rovnomasi qo‘llanilib quydagi natijalar olindi (1-
rasm).

 

 
 

1-Rasm. PHQ-9 so‘rovnomasi bo‘yicha depressiya tahlili 
1-jadval  

PHQ-9 so‘rovnomasi bo‘yicha depressiya tahlili 
 

Guruhlar Yengil Daraja O‘rta daraja* Og‘ir daraja 
Asosiy guruh 6±3,1 12±2,7 16±2,1 
Nazorat guruhi 5±1,1 11±2,3 - 

*ishonchlilik darajasi – 0,045 
 
Ushbu tahlilga ko‘ra gipoteriozi bor bemorlarda o‘rta darajali 

depressiv buzilish 58,78% da va yengil darajali 31,25 % bemorda 
aniqlandi. Bundan tashqari og‘ir depressiv buzilish 10%, yani 8 nafar 
bemorda kuzatildi. PHQ-9 so‘rovnomasi o‘rta ballarga ko‘ra asosiy 
guruhda yuqori ko‘rsatkichlar depressiya simptimlari klinik jixatdat 
yuzaga chiqganligini isbotlaydi.  

Tadqiqotning ikkinchi bosqichida esa respondentlarda xissiyot 
holati tahlil qilingan (2a,b,c,d-rasm) va ushbu vazifani bajarish uchun 
XFAR so‘rovnomasi qo‘llanildi. Bu so‘rovnomaga ko‘ra bemorlar 
xissiyot holati to‘rt nafar ko‘rsatkich bo‘yicha baholandi: xavotir, 
frustratsiya, agressiya, rigidlik.  

 

 
*ishonchlilik darajasi – 0,037 

2a-Rasm. XFAR so‘rovnomasi bo‘yicha xavotir buzilishining baholash natijalari 

Ushbu grafik shuni bildiradiki, yuqori darajali xavotir buzilishi gipotirioz kasalligida nisbiy keng tarqalgan bo‘lib (47%), past daraja umuman 
qayd etilmadi. 

 
*ishonchlilik darajasi – 0,05 

2b-Rasm. XFAR so‘rovnomasi bo‘yicha frustratsiya darajasini baholash natijalari 
 
Frustratsiya darajasini o‘rganilganda, epizodik va doimiy jizzalkilik ishonarli darajada yuqori bo‘lganligi aniqlandi (ρ≥0,05). Bunday holat 

gipoteriozda xissiy noturg‘unlikga olib keladi. 

 
*ishonchlilik darajasi – 0,037 

2c-Rasm. XFAR so‘rovnomasi bo‘yicha agresiya darajsasini baholash natijalari 
 
Quydagi grafik ko‘rsatkishlariga ko‘ra, gipoteriozga duchor bo‘lgan 

ayollarda agressiyaga moyillik yuqori darajalari qayd etildi (24%), va 
shu qatorda konfliktli vaziyatlarga moyillik aniqlandi (35%). Nazorat 
guruhiga nisbatan xissiy affektiv holat yuqoriligi isbotlandi (ρ≥0,037). 

 
*ishonchlilik darajasi – 0,04 

2-d-Rasm. XFAR so‘rovnomasi bo‘yicha rigidlik darajasini baholash natijalari 
 
Xissiy rigidlik darajasini baholash quydagi natijalarni ko‘rsatdi, 

gipoterioz bor ayollarda ruhiy moslashuvchanlik va o‘zgarishlarga 
nisbatan moslashuvchanlik teng ravishda kuzatildi (46%\46%). Biroq 

turg‘un rigidlik ham 8 nafar bemorda qayd etilda – bunday holatda 
chuqur ruhiy o‘zgarishlar boshlanish davri deb sanasa ham bo‘ladi. 

2-jadval  
XFAR so‘rovnomasi bo‘yicha o‘rtacha ballar tahlili 

 
Guruhlar Past Daraja O‘rta daraja* Yuqori daraja Kuchli xavotir 
Asosiy guruh - 7±2,3 11±1,7 12±2,3 
Nazorat guruhi 3±1,8 6±1,3 10±0,7 - 

 
Jadvalga ko‘ra barcha psixoemotsional sipmptomlar nisbatan klinik ifodalanganligi qayd etildi (o‘rtacha ball 11±1,7). 

Xulosa qilib aytsak, depressiya belgilari gipoteriozi bor bemorlarda 
klinik ifodalangan bo‘lib, yengil va og‘ir darajagacha tarqalgan bo‘lishi 
mumkindir. Shu jumladan, xavotirli buzilish va frustratsiya belgilari 
o‘rta va yuqori darajada kuzatiladi. Shu bilan bir qatorda, tashqi 
ziddiyatli vaziyatlarga olib kelish va yuqori agressivlik namoyon 

bo‘ladi. Xissiy rigidlik esa dastlab o‘zgarishlarga keyin ruhan qiyin 
moslashuvchanlik darajasi sust bo‘lishi aniqlandi. Barcha 
psixoemotsional holatlar bemorning ijtimoiy adaptatsiyasi va hayot 
sifatiga salbiy ta’sir o‘tkazadi. 

